
4 СОДТӦД 

Физическӧй культура да спорт юкӧнын ичӧт проектъяс збыльмӧдӧм вылӧ муниципальнӧй районъясса (кар кытшъясса) сьӧмкудъяслы Коми Республикаса республиканскӧй сьӧмкудйысь субсидияяс сетан да юклан
ПӦРАДОК
1. Тайӧ Пӧрадокыс ладмӧдӧ физическӧй культура да спорт юкӧнын ичӧт проектъяс збыльмӧдӧм вылӧ муниципальнӧй районъясса (кар кытшъясса) сьӧмкудъяслы Коми Республикаса республиканскӧй сьӧмкудйысь субсидияяс сетӧмын да юклӧмын юалӧмъяс.

2. Субсидияяс сетсьӧны Коми Республикаын меставывса асвеськӧдлан органъяслысь рӧскод обязательствояс ӧтув сьӧмӧн могмӧдӧм могысь, кутшӧмъясӧс арталӧма муниципальнӧй районъясын (кар кытшъясын) физическӧй культура да спорт юкӧнын ляпкыд спорт сооружениеяс, сы лыдын керкабердса спорт площадкаяс, капитальнӧя дзоньталӧм да дзоньталӧм кузя ичӧт проектъяс збыльмӧдӧм вылӧ.

3. Субсидияяс сетсьӧны Коми Республикаын муниципальнӧй районъясса (кар кытшъясса) сьӧмкудъяслы Коми Республикаса республиканскӧй сьӧмкудлӧн своднӧй сьӧмкуд роспись серти лӧсялана во вылӧ сьӧмкуд обязательствояс лимит мында, кутшӧмъясӧс арталӧма Коми Республикаса спорт да мортӧс ёнмӧдан агентстволы (водзӧ – Агентство) “Физическӧй культура да спорт сӧвмӧдӧм” Коми Республикалӧн канму уджтасса “Физическӧй культура да спорт инфраструктура сӧвмӧдӧм” уджтасулӧн тайӧ Правилӧясса 2 пунктын индӧм шӧр могъяс вылӧ.

4. Субсидияяс сетсьӧны Агентство да меставывса асвеськӧдлан органъяс костын кырымалӧм артмӧдчӧмъяс подув вылын (водзӧ – Артмӧдчӧмъяс).

Артмӧдчӧмлысь формасӧ вынсьӧдӧ Агентство да пыртӧ “Ӧтуввез” юӧртан да телекоммуникационнӧй везйын Агентстволӧн официальнӧй сайтын вынсьӧдӧмсянь куим лунӧн.

5. Артмӧдчӧмын урчитсьӧны субсидияяс сетан татшӧм условиеяс:

1) субсидия шӧр мог серти индӧм;

2) субсидия сетан да видзан ыджда, условиеяс;

3) субсидия видзӧмын бӧртас петкӧдласъяслӧн вежӧртасъяс, кутшӧмъясӧс урчитӧма тайӧ Пӧрадокса 14 пунктӧн;

4) субсидия видзӧмын бӧртас петкӧдласъяслӧн вежӧртасъяссӧ шедӧдӧм кузя кӧсйысьӧм;

5) муниципальнӧй юкӧнӧн субсидия видзӧмын бӧртас петкӧдласъяслысь вежӧртасъяссӧ шедӧдтӧмын лоанаторъяс;

6) муниципальнӧй юкӧнӧн республиканскӧй сьӧмкуд рӧскод нуӧм йылысь Агентствоӧн вынсьӧдӧм форма серти отчёт сетан кад да пӧрадок;

7) Артмӧдчӧмлӧн условиеясӧ кутчысьӧм бӧрся видзӧдан пӧрадок.

6. Субсидияяссӧ сетӧ Агентство меставывса асвеськӧдлан органъясӧн татшӧм условиеясӧ кутчысигӧн:

1) эм кӧ урчитӧм пӧрадок серти вынсьӧдӧм муниципальнӧй уджтас, мый арталӧ мероприятиеяслысь збыльмӧмсӧ да лӧсялӧ тайӧ Пӧрадокса 2 пунктын индӧм тшӧктӧмъяслы;
2) эм кӧ меставывса сьӧмкудъясын тайӧ Пӧрадокса 2 пунктын индӧм мероприятиеяс вылӧ сьӧмкуд ассигнованиеяс;

3) эм кӧ Ичӧт проектъяс бӧрйӧм кузя муниципальнӧй юкӧнса комиссия (водзӧ – МЮ комиссия);

4) эм кӧ МЮ комиссияӧн ошкӧм ичӧт проектъяс лыддьӧг;

5) ичӧт проектӧн олысьясӧс шымыртӧм:

сиктса мутасъяс – 200 мортысь унджык;

карса мутасъяс – 500 мортысь унджык;

6) ичӧт проектъяс збыльмӧдан кад – 2014 вося моз тӧлысь 15 лунӧдз;

7) эм кӧ ичӧт проектъяс збыльмӧдӧм вылӧ рӧскод (смета) подулалӧм;

8) эм кӧ субсидия сетӧм вылӧ Агентствоса тшӧктӧмӧн урчитӧм форма серти корӧм.

7. Меставывса асвеськӧдлан органъяс тшупӧдын ичӧт проектъяс видлалӧ МЮ комиссия.

8. Ичӧт проектъясӧн корӧмъяс видлалӧ Комиссия, кутшӧмӧс лӧсьӧдіс Агентство ичӧт проектъясӧн корӧмъяс бӧрйӧм кузя да Агентствоӧн урчитӧм пӧрадок серти.

 Агентствоса комиссия видлалӧ документъяс да донъялӧ меставывса асвеськӧдлан органъясӧн сетӧм документъяслӧн тайӧ Пӧрадокӧн урчитӧм тшӧктӧмъяслы лӧсялӧмсӧ, документъяслӧн Агентствоса комиссияӧ воӧмсянь 5 уджалан лунысь оз дырджык.

Агентствоса комиссиялӧн помшуӧм оформитсьӧ протоколӧн Агентствоса комиссиялӧн чукӧртчылӧм лунсянь 5 уджалан лунӧн.

 Протокол оформитӧмсянь 5 уджалан лунӧн протокол подув вылын Агентство примитӧ Коми Республикаын муниципальнӧй юкӧнъяс серти субсидия ыджда индӧмӧн субсидия сетӧм (сетӧмын ӧткажитӧм) йылысь помшуӧм.

Субсидия сетӧмын ӧткажитӧм йылысь помшуӧм примитсьӧ, эм кӧ татшӧм подувъяс пиысь ӧти:

1) абу кутчысьӧм тайӧ Пӧрадокӧн урчитӧм субсидия сетан условиеясӧ;

2) документъяс урчитӧм кад торкалӧмӧн сетӧм.

Помшуӧмсӧ Агентство вайӧдӧ сійӧс примитӧмсянь 5 уджалан лунӧн меставывса асвеськӧдлан органъясӧдз, кутшӧмъяс сетісны субсидия вылӧ корӧм. 

9. Агентство урчитӧ документъяс примитӧмӧн конкурс нуӧдӧм вылӧ кад 2014 вося урасьӧм тӧлысь 1 лунсянь 2014 вося урасьӧм тӧлысь 15 лун помӧдз. Кывкӧртӧдъяс Агентство вӧчӧ 2014 вося рака тӧлысь 1 лунӧдз меставывса сьӧмкудъяслы Коми Республикаса республиканскӧй сьӧмкуд сьӧмсӧ 2014 вося косму тӧлысь 1 лунӧдз вуджӧдӧмӧн.

10. Эм кӧ Коми Республикаса республиканскӧй сьӧмкудйын сьӧмкуд ассигнованиеяслӧн коляс, конкурс нуӧдӧм бӧрын нуӧдсьӧ тайӧ Пӧрадок серти мӧд конкурс сьӧм вуджӧдан кадӧн – 2014 вося  сора тӧлысь 15 лунӧдз.

11. Коми Республикаса республиканскӧй сьӧмкудйысь тайӧ Пӧрадокса 2 пунктын индӧм меставывса сьӧмкудъяслысь рӧскод ӧтувъя сьӧмӧн могмӧдӧм урчитсьӧ 90% мында.

 Муниципальнӧй уджтасъяс ӧтувъя сьӧмӧн могмӧдӧм урчитсьӧ 10%-ысь оз этшаджык.

Муниципальнӧй уджтас ӧтувъя сьӧмӧн могмӧдӧм вылӧ муниципальнӧй юкӧнлӧн меставывса сьӧмкудлы сетан субсидия ыджда оз вермы лоны ыджыдджыкӧн тайӧ Пӧрадок дорӧ содтӧдын индӧм ыдждаысь.

12. Физическӧй культура да спорт юкӧнын ичӧт проектъяс збыльмӧдӧм вылӧ муниципальнӧй районлы (кар кытшлы) сетан субсидия ыджда (Ос) арталӧм вӧчсьӧ формула серти: 

                                           О

                               Ос = -------,

                                           Ч

кӧні:

О - физическӧй культура да спорт юкӧнын ичӧт проектъяс збыльмӧдӧм вылӧ меставывса сьӧмкудъяслы субсидияяслӧн ӧтувъя ыджда;
Ч — Коми Республикаын муниципальнӧй районъясса (кар кытшъясса) муниципальнӧй юкӧн лыд.

13. Субсидияяс сетӧм мунӧ тайӧ Пӧрадокса содтӧдын индӧм юклӧм серти.

14. Субсидия видзан окталунсӧ донъялӧ Агентство Артмӧдчӧмӧн сувтӧдӧм ӧткодялӧм да субсидияяс видзӧмын збыльысь шедӧдӧм петкӧдлас вежӧртас подув вылын – “Уджъяс вӧчан кадӧ кутчысьӧм”.

1) уджъяс вӧчан кадӧ кутчысьӧм.

15.  Субсидия видзан окталунсӧ донъялӧ Агентство отчитайтчан сьӧм волӧн бӧртасъяс серти. Субсидия видзан окталун йылысь отчёт вынсьӧдӧ Агентство да пыртӧ аслас официальнӧй сайтӧ “Ӧтуввез” юӧртан да телекоммуникационӧй везйын отчёт во бӧрын мунысь волӧн урасьӧм тӧлысь 10 лунӧдз.

16. Субсидияяс видзан условиеӧн лоӧ субсидияяслысь сьӧмсӧ меставывса асвеськӧдлан органъясӧн мог серти видзӧм.

Субсидияяслысь сьӧмсӧ абу мог серти видзӧмысь кыскӧны Россия Федерацияса оланпастэчас серти.

 17. Быд тӧлысь, отчёт тӧлысь бӧрын мунысь тӧлысся 15 лунысь оз сёрӧнджык, Агентство сетӧ Коми Республикаса экономика сӧвмӧдан министерствоӧ да Коми Республикаса сьӧм овмӧс министерствоӧ Агентствоӧн вынсьӧдӧм да Коми Республикаса сьӧм овмӧс министерствокӧд сӧгласуйтӧм форма серти субсидияяс видзӧм йылысь отчётносьт. 

18. Субсидияяс мог серти видзӧм бӧрся видзӧдӧны урчитӧм пӧрадок серти Агентство да Коми Республикаса сьӧм овмӧс министерство.
Физическӧй культура да спорт юкӧнын 

ичӧт проектъяс збыльмӧдӧм вылӧ 

муниципальнӧй районъясса (кар кытшъясса) сьӧмкудъяслы 

Коми Республикаса республиканскӧй сьӧмкудйысь 

субсидияяс сетан да юклан пӧрадок дорӧ

СОДТӦД
Физическӧй культура да спорт юкӧнын ичӧт проектъяс збыльмӧдӧм вылӧ 

муниципальнӧй районъясса (кар кытшъясса) сьӧмкудъяслы Коми Республикаса республиканскӧй сьӧмкудйысь субсидияяс 2014 во вылӧ
ЮКЛӦМ
	д/в №


	Муниципальнӧй юкӧн ним
	Ыджда

(сюрс шайт)

	1. 
	«Воркута» кар кытш              
	200,0

	2. 
	«Инта» кар кытш                
	200,0

	3. 
	«Сыктывкар» кар кытш  
	200,0

	4. 
	«Усинск» кар кытш  
	200,0

	5. 
	«Ухта» кар кытш                  
	200,0

	6. 
	«Вуктыл» муниципальнӧй район          
	200,0

	7. 
	«Изьва» муниципальнӧй район          
	200,0

	8. 
	«Княжпогост» муниципальнӧй район    
	200,0

	9. 
	«Койгорт» муниципальнӧй район    
	200,0

	10. 
	«Кӧрткерӧс» муниципальнӧй район  
	200,0

	11. 
	«Печора» муниципальнӧй район          
	200,0

	12. 
	«Луздор» муниципальнӧй район        
	200,0

	13. 
	«Сосногорск» муниципальнӧй район       
	200,0

	14. 
	«Сыктывдін» муниципальнӧй район    
	200,0

	15. 
	«Сыктыв» муниципальнӧй район        
	200,0

	16. 
	«Мылдін» муниципальнӧй район  
	200,0

	17. 
	«Удора» муниципальнӧй район           
	200,0

	18. 
	«Емдін» муниципальнӧй район       
	200,0

	19. 
	«Кулӧмдін» муниципальнӧй район     
	200,0

	20. 
	«Чилимдін» муниципальнӧй район    
	200,0

	
	Ставнас                                  
	4000,0


».


